
Mijéra hektaré té djegur, BIRN: Sezoni i zjarreve
nxjerr né pah dobésité sistemike té shtetit

Shqgipéria e ka identifikuar prej vitesh rritjen e rrezikut nga zjarret pér shkak té ndryshimeve klimatike, por

ekspertét ngrené piképyetje mbi masat pér parandalimin dhe menaxhimin e tyre si dhe dobésité e bashképunimit

institucional.

NEé fillim té& shtatorit, qyteti bregdetar i Himarés u rrethua nga flakét gé po digjnin ullinjté né kodrat e zonés sé&
Potamit.

Turisté dhe banoré u evakuuan me urgjencé, ndérsa tymi pushtoi qytetin.

Njé bilanc paraprak i autoriteteve vendore, flet pér dhjetéra rrénjé ullinjsh shekulloré té djeqgur si dhe disa shtépi
té shkrumbuara plotésisht.

Vatra té tjera zjarresh u shfagén né fillim té kétij muaji né disa zona té vendit, kryesisht né kullota dhe pyje,
ndérsa shifrat zyrtare flasin pér mijéra hektaré toké t& prekur nga zjarret gjaté verés.

Vetém gjaté muajve korrik-gusht, Autoriteti Shtetéror pér Informacionin Gjeohapésinor (ASIG) ka evidentuar
5,210.4 hektaré toké té prekur nga zjarret né té gjithé vendin.

Sipas té dhénave té ofruara pér BIRN, sipérfagja mé e madhe éshté regjistruar né garkun Shkodér me 2,416
hektaré, e ndjekur nga Lezha me 1,278 hektaré, Dibra me 642.4 hektaré dhe Tirana me 631 hektaré.

Neé garqget Durrés, Fier dhe Elbasan jané evidentuar respektivisht 105, 97 dhe 41 hektaré té prekur.
Megjithaté, kjo sipérfage nuk pérbén bilancin pérfundimtar té zjarreve né rang vendi.

ASIG sqaron se kjo shifér i referohet vetém 14 zonave té matura me kérkesé té& Agjencisé Kombétare e Mbrojtjes
Civile, ndérsa procesi i matjes po vijon edhe pér zona té€ tjera gé jané prekur nga zjarret.

Né njé matje t& pavarur pérmes njé metodologjie t& ngjashme, eksperti hapésinor prané Organizatés sé Ushgimit
dhe Bujgésisé, FAO, Flavio Vata zbuloi mbi 6200 hektaré toké té djegur deri mé 18 gusht.

Diferenca nuk do té thoté domosdoshmérisht se njéra matje éshté e gabuar dhe se rezultatet mund té
ndryshojné né varési té imazheve satelitore, periudhés sé analizuar, sipérfages minimale & zjarrit dhe kategorive
té tokés qé pérfshihen né llogaritje.

Por e réndésishme, sipas Vatés, &shté qé shifrat t& trajtohen nga institucionet “si njé sinjal serioz pér ményrén se
si menaxhojmé pyjet dhe territorin”.

Edhe ekspertja e mjedisit, Ornela Cugi, paralajméron se pérmasat e zjarreve nuk duhen lexuar vetém p&rmes njé
shifre t& vetme, por si njé risk i pérséritur qé kérkon marrjen e masave pér parandalimin e tyre.

“Sinjali i alarmit nuk éshté vetém numri 5,200. Eshté fakti qé kemi njé risk té pérséritur, me variabilitet t& madh
dhe me potencial pér sezone ekstreme,” tha Cuci.

Pér ekspertin e mjedisit, Mihallaq Qirjo, vrojtimi mbi rastisjen dhe shkallén e pérhapjes sé zjarreve na déshmon
se ata jané intensifikuar gjysmén e dyté t& muajit gusht.

“Eshté shtuar thatésira e tokés dhe temperatura e saj 8shté rritur, pra kushte favorizuese pér shkaktim dhe
pérhapje zjarresh dhe me gjithé pérkeqésimin e situatés, ka zjarrvénie té reja,” konstatoi Qirjo.

Té papérgatitur pér ndryshimet klimatike

Qeveria shqiptare e ka identifikuar rritjen e rrezikut nga zjarret si pasojé té pritshme té ndryshimeve klimatike né
disa dokumente zyrtare.

Né Strategjiné Kombétare pér Zvogélimin e Riskut nga Fatkegésité 2023—-2030, theksohet fakti g&¢ modelet
klimatike parashikojn& temperatura mé té larta, periudha mé té gjata that&sire dhe mé pak reshje, vecanérisht
gjaté verés, duke rritur frekuencén dhe ashpérsiné e zjarreve dhe duke zgjatur sezonin e tyre.

Né dokumente té tjeré pér ndryshimet klimatike dhe planet kombétare té pérshtatjes ndaj tyre jané parashikuar
masa qgé lidhen me parandalimin, monitorimin, paralajmérimin e hershém, forcimin e kapaciteteve institucionale
dhe menaxhimin e riskut.

Edhe ekspertét vlerésojné se ndryshimet klimatike jané njé faktor i réndésishém né shkaktimin e zjarreve ose né
pérhapjen e larté té tyre edhe kur ato shkaktohen nga njeriu.

Megjithaté, ata konsiderojné se institucionet kané déshtuar né marrjen e masave pér parandalimin dhe
menaxhimin e situatés.

Bazuar né analizat e tij si ekspert, Vata thoté se rritja e temperaturave, thatésira dhe deficiti i lagéshtisé po
krijojné kushte mé té favorshme pér zjarret ekstreme.

“Po hyjmé né njé periudhé ku anomalité ekstreme mund té béhen gjithnjé e mé té réndésishme pér menaxhimin
e rrezikut," thoté ai.

Ai vé& né pikpyetje aftésiné e vendit pér t& pérdorur kapacitetet (€ ka né dispozicion, si¢ jané teknologjité
satelitore dhe aksesin né sistemet europiane Copernicus/EFFIS, né integrimin e njé sistemi té vetém operacional
qé té lidhé parandalimin, monitorimin, paralajmérimin e hersh&m, reagimin dhe rehabilitimin pas zjarrit.

Né kété kuptim, shton Vata, “mendoj se objektivi nuk duhet té jeté thjesht té dimé sa hektaré jané djegur pasi
sezoni ka pérfunduar, por t& dimé sa mé shpejt se ku po fillon njé zjarr, sa shpejt po pérhapet, cfaré po prek,
kush éshté i ekspozuar dhe ku duhet té ndérhyhet".

Ai vé né dukje se dobésité kryesore lidhen me nevojén pér njé gasje mé té integruar ndaj zjarreve: parandalimin
e rrezikut pérmes identifikimit t&8 zonave me risk té larté dhe menaxhimit t& vegjetacionit, monitorimin né kohé
reale pérmes integrimit té t& dhénave satelitore optike dhe termike, ngritjen e sistemeve t€ hershme té
paralajmérimit dhe lidhjen e informacionit satelitor me strukturat qé& marrin vendime dhe ndérhyjné né terren.

“Nése institucionet tona takohen pér heré té paré te flaka, atéheré jané takuar shumé voné”.
thoté Cugci.

Ajo argumenton se se menaxhimi i njé zjarri pyjor nuk duhet t& nisé me mobilizimin e zjarrfikésve, bashkive,
Mbrojtjes Civile apo Forcave té Armatosura pasi shfaqget zjarri, por nis me identifikimin e zonave me risk té larté,
gjendjen e vegjetacionit, materialin potencialisht t& djegsh&m, rrugét e aksesit dhe masat parandaluese.

Sipas saj, Agjencia Kombétare e Pyjeve dhe strukturat pyjore t& geverisjes vendore duhet té ndérhyjné pérpara
emergjencés, ndérsa informacioni satelitor dhe strukturat e mbrojtjes civile duhet té& lidhen me vendimmarrjen
dhe ndérhyrjen né terren.

“Problemi éshté se institucionet gé kemi ende nuk funksionojné sa duhet si njé sistem i vetém i menaxhimit té
riskut”, shton ajo.

Nga ana tjetér, Mihallaq Qirjo flet pér nevojén e masave Konkrete né terren, nga krijimi i infrastrukturés mbrojtése
dhe pozicionimi paraprak i mjeteve prané zonave me rrezik, deri te pérfshirja e komuniteteve né parandalim dhe
menaxhimi i sipérfageve té€ djegura.

“Ndérgjegjésimi i komuniteteve, specifikisht i popullsive fshatare qé banojné prané pyjeve éshté i dobét, i
paorganizuar, jocilésor. Infrastruktura mbrojtése e pyjeve prej zjarreve kérkon pérmirésim, mjetet mbrojtése té
stacionohen né pyje, té krijohen rezervuaré uji né pyje”, thoté ai.

Qirjo evidenton gjithashtu mungesén e njé dokumenti teknik pér trajtimin e sipérfageve pyjore t& djegura, qé
sipas tij duhet t& bazohet né rigjallérimin e veté natyrés né né vitet e para dhe mé pas t& ndihmohet procesi me
ndérhyrje qé imitojné natyrén./ BIRN

